
  განაცხადი 

 

 როგორც წარდგენილი სადისერტაციო ნაშრომის ავტორი, ვაცხადებ, რომ 

ნაშრომი წარმოადგენს ჩემს ორიგინალურ ნამუშევარს და არ შეიცავს სხვა ავტორების 

მიერ აქამდე გამოქვეყნებულ, გამოსაქვეყნებლად მიღებულ ან დასაცავად 

წარდგენილ მასალებს, რომლებიც ნაშრომში არ არის მოხსენიებული ან ციტირებული 

სათანადო წესების შესაბამისად.   

    

        დავით კუნჭულია 

 

           15/01/2019  

 აბსტრაქტი 

 

წინამდებარე ნაშრომი წარმოადგენს კულტუროლოგიური და სოციო-ეკოლოგიური 

ხასიათის კვლევას, რომლის მიზანი იყო კოლხეთის ეროვნული პარკის მიმართ 

ლანჩხუთის რაიონში მცხოვრები ადგილობრივი მოსახლეობის განწყობისა და 

დამოკიდებულების აღწერა და ანალიზი. კოლხეთის ეროვნული პარკი შეიქმნა 

გადამფრენი ფრინველების ბინადრობისათვის ვარგისი ჭარბტენიანი ტერიტორიების 

დაცვის მიზნით, რამსარის კონვენციის ფარგლებში. დაცული ტერიტორიების შექმნა 

ხშირად იწვევს კონფლიქტს ხელისუფლებასა და ადგილობრივ მოსახლეობას შორის, 

რადგან ეს ღონისძიება ზღუდავს ადგილობრივი მოსახლეობის მიერ ბუნებრივი 

რესურსების მოხმარებას. ასე მოხდა კოლხეთის ეროვნული პარკის შემთხვევაშიც. 

პარკის ტერიტორიების გაფართოების მოწინააღმდეგეებმა ლანჩხუთის რაიონში 

შეადგინეს პეტიცია პარკის შექმნის პროცესის შეჩერების მოთხოვნით. იყო 

საპროტესტო გამოსვლებიც. მოვლენებიდან 20 წელი გავიდა და ჯერაც არ 

ჩატარებულა რაიმე არსებითი კვლევა, რომელიც პარკის მიმართ მოსახლეობის 

განწყობასა და ამ განწყობის მიზეზებს შეაფასებდა. ასეთი კულტუროლოგიური და  

სოციო-ეკოლოგიური კვლევა კი მნიშვნელოვანია, რადგან პარკის ჩამოყალიბების, 

მისი კუთვნილი ტერიტორიებისა და დაცვითი ღონისძიებების განსაზღვრის 

პროცესი ჯერაც არ დასრულებულა, ასე რომ ჯერ კიდევ შეიძლება მოსახლეობის 

აზრის გათვალისწინება. ამავე დროს, ოცი წლის მანძილზე ადგილბრივ მცხოვრებთ 

დაუგროვდათ გარკვეული გამოცდილება დაცულ ტერიტორიასთან ცხოვრებისა და 

შესაფასებელია, თუ როგორ აისახა ეს გამოცდილება მათ განწყობაზე პარკისა და მისი 

გაფართოების პერსპექტივის მიმართ. ჩვენმა კვლევამ, რომელიც მოსახლეობის 

გამოკითხვით ჩატარდა, აჩვენა ადგილობრივ მოსახლეთა შორის აზრთა 

სხვადასხვაობა პარკის არსებობის აუცილებლობის შესახებ, თუმცა უმრავლესობა 

თანხმდება იმაზე, რომ პარკის ტერიტორიაზე მოქმედი წესები ცვლილებას 

საჭიროებს. კვლევის შედეგები ცხადყოფს, რომ საჭიროა არა მარტო უფრო ღრმა 

სოციო-ეკოლოგიური კვლევების ჩატარება კოლხეთის ეროვნული პარკის ირგვლივ, 

არამედ ასევე ამ პრობლემის იურიდიული და ეკონომიური ხასიათის ანალიზებიც, 

რათა, ერთი მხრივ მოხდეს მოსახლეობის სწორი ინფორმირება პარკის მიზნებისა და 

ამოცანების შესახებ, მეორე მხრივ კი შეტანილ იქნას ცვლილებები პარკის 

განვითარების გეგმებში, თუ ამის აუცილებლობა დადასტურდება. 

  

საკვანძო სიტყვები: კოლხეთის ეროვნული პარკი, გადამფრენი ფრინველები, 

მტაცებლები, კლიმატის ცვლილება. 

მადლობა 

 

კვლევის ჩატარებასა და ნაშრომის მომზადებაში გაწეული დახმარებისათვის, 

აგრეთვე კომპეტენტური და პროფესიონალური რჩევა-დარიგებების, პირუთვნელი 

შენიშვნების და მეგობრული გვერდით დგომისა და მხარდაჭერისათვის მინდა 

მადლობა გადავუხადო ჩემს ხელმძღვანელს, პროფესორ ზაალ კიკვიძეს. მინდა 

მადლიერება გამოვხატო როგორც თითოეული რესპონდენტის, ასევე კოლხეთის 

ეროვნული პარკის ადმინისტრაციის თანამშრომლების მიმართ, ჩემთვის დროის 

გამოყოფის, დაუზარელი დახმარების და მორალური მხარდაჭერისათვის.  

 

აბრევიატურები 

IUCN- International Union for Conservation of Nature 

  


